Nafarroako Parlamentuko Mahaiak, 2016ko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Consuelo Satrústegui Marturet andreak aurkeztutako galdera, Reyno de Arena Pabiloiaren II. Faseko aldi baterako enpresa-elkarteak aurkeztutako kalte-galerengatiko erreklamazioei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko otsailaren 1ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeari atxikitako foru parlamentari Consuelo Satrustegui Marturet andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan: 

Nafarroako Gobernuak 3,9 milioi euroko erreklamazio bat jaso du, Reyno de Arena Pabiloiaren II. Faseko aldi baterako enpresa-elkarteak aurkeztutako kalte-galerengatiko erreklamazio bat dela-eta. Erreklamazio hori ebazteke dauden beste biri –milioi bat euroko balioa dute– gehitu behar zaie. Hori dela-eta, honako hau jakin nahi dut:

Departamentuak zer konponbide ditu gogoan egoera honi aurre egiteko? Honek guztiak zer eragin izanen du Kultura Departamentuan eta, hedaduraz, Nafarroako Gobernuan? 

Iruñean, 2016ko urtarrilaren 26an 

Foru parlamentaria: Consuelo Satrustegui Marturet

